
 
 

 

 

14. oktober 2024 

 

Inatsisartut suleriaasianni § 37 imm. 1 naapertorlugu Naalakkersuisunut apeqquteqaat imaattoq 

matumuuna saqqummiuppara. 

Naalakkersuisunut apeqqutit: 

1. Pisortat suliffeqarfiutaat, Nalik Ventures, Greenland Rubyp akiliisinnaajunnaarnerata 

kinguneranik aningaasanik qanoq amerlatigisunik annaasaqarpa?1 

2. Pisortat suliffeqarfiutaat, Nalik Ventures, True North Gemsip akiliisinnaajunnaarnerata 

kinguneranik aningaasanik qanoq amerlatigisunik annaasaqarpa?2 

(Inatsisartunut ilaasortaq Karl Tobiassen, Siumut) 

Tunngavilersuut: 

Ungasinngitsukkut tusagassiuutit aqqutigalugit ilisimalerparput, Nalik Venturesip (siornatigut 

Greenland Venture) aningaasaleeqataaffigisarsimasaasa ilaat akiliisinnaajunnaartoq, soorlu 

aamma assingusumik rubinisiornermut atatillugu assingusumik pisoqarsimasoq, taamani rubininik 

suliniut allanit pigineqarallarmat. 

Ilisimalerusuppara suliffeqarfinnut pineqartunut iluatsinngitsumik 

aningaasaleeqataasaqattaarnerit akileraartartunut qanoq annaassaqaataasimanersut. 

Apeqqutigineqartut ullut suliffiusut qulit iluanni akeqquneqarput. 

 

 
1 Akiliisinnaajunaarnermik aalajangiineq Kalaallit Nunaata Eqqartuussisuuneqarfianit 24.09.2024-imi 
nalunaarutigineqarpoq. 
2 Akiliisinnaajunaarnermik aalajangiineq Kalaallit Nunaata Eqqartuussisuuneqarfianit 05.09.2016-imi 
nalunaarutigineqarpoq. 


